
Toe faia o se siaki mo  
le Fa‘alogo a Pepe fou

Siakiina o Pepe Fou
Siaki fai fua mo le soifua malōlōina  

o lau pepe

E toe mana‘omia e lau pepe le 
toe faia o se siaki
O le asō o le fa‘alogo a lau pepe na siakiina 
lea o se vaega o le Polokalame ua ta‘ua o 
le Siakiina o le fa‘alogo a Pepe fou uma i le 
lalolagi ma le Faia i ai o ni Togafitiga vave.  
Matou te manaomia le toe faia o nisi siaki 
mo le fa‘alogo a lau pepe.

Aiseā e toe mana‘omia ai le toe 
faia o siaki a la‘u pepe?
O nisi o pepe e toe mana‘omia le toe faia 
o nisi siaki ona o le siaki muamua e lē i 
malosi ni fa‘ailoga na maua mai i se taliga 
e tasi po‘o taliga uma.  

E ono tupu lenei tulaga ona:

•	 e lē i to‘a ma filemū si au pepe
•	 sa tele le leoleoā i totonu o le potu siaki
•	 sa i ai ni vai i totonu o le taliga ogātotonu a 

lau pepe
•	 e ono i ai se leaga o le fa‘alogo a lau pepe.

O le toe faia o se siaki o le a faia lea ae lua 
te lē i te‘a i tua ma lau pepe pe faia fo‘i i  
se taimi fa‘atulagaina pe a uma ona lua 
te‘a. E tāua tele le fa‘ataunu‘uina o lenei 
taimi fa‘atulagaina. O se auala e sili atu 
ona fa‘amaonia ai le lelei o le fa‘alogo a 
lau pepe. E mafai ona ta‘uina atu le tali o 
le siaki pe a mae‘a.

O le a se mea o le a tupu pe 
afai e lē lava ni fa‘amatalaga e 
maua mai i le siaki?
O le a tu‘uina atu oe i se tasi o foma‘i 
fa‘alogo fa‘apitoa (audiologist) e faia nisi 
o siaki ma tu‘uina mai ia te oe ni fautuaga 
talafeagai.  O lenei foma‘i fa‘apitoa o le a 
ia faia se siaki mae‘ae‘a e siaki lelei ai le 
fa‘alogo a lau pepe.  Afai e leai se vaega o le 
fa‘alogo ua leiloa, e sili atu ona faia nei siaki 
i se taimi vave ina ia mafai ai ona fesoasoani 
i le tautala ma le tuputupu a‘e o le pepe.  

Mo nisi fa‘amatalaga e uiga i le 
toe faia o ni siaki mo le fa‘alogo 
a lau pepe, siaki i le:
•	 falema‘i na fa‘atinoina ai le siaki
•	 lau foma‘i fa‘atinā, lau foma‘i masani, 

foma‘i fa‘apitoa po‘o se isi mai le 
au‘aunaga a le Ola Lelei o Tamaiti.

 
O siaki e faia e ala lea i le Well Child Tamariki Ora e aofia ai ni fesili 
mo mātua e uiga i le fa‘alogo a ā latou pepe, ma le tautala.  Afai e i 
ai ni ou popolega e uiga i le fa‘alogo a lau tama ma le tali mai ia te 
oe, e tāua tele lou fa‘atalatalanoa i fom‘ai pasi i le Well Child, po‘o 
le faia‘oga i le a‘oga amata po‘o lau foma‘i masani.  

Mo nisi fa‘amatalaga e uiga i le siakiina o le fa‘alogo,  
asiasi atu i le upega o feso‘ota‘iga mo le Vaega o Siaki  
i totonu o le Atunu‘u i le www.nsu.govt.nz

O lenei alagā‘oa o lo‘o mafai ona mauaina i le 
www.healthed.govt.nz

Toe faia o se siaki mo le fa‘alogo
Igoa o le pepe: 

NHI:

Aso: 		            Taimi:

Nofoaga:


